
अतारांकित प्रश्‍न संख्‍या 1585 
जिसका उत्‍तर 24 दिसम्‍बर, 2018 को दिया जाना है ।
*****
बिहार में जल संचयन
1585. श्री गोपाल नारायण सिंह: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि बिहार के कैमूर, नवादा, औरंगाबाद, गया और भागलपुर जिलों में पहाड़ों से निकलने वाले छोटे-छोटे नदी-नाले बहुतायात में हैं; 
(ख) 
यदि हां, तो क्या यहां जल-संचयन की कोई व्यवस्था है; और 
(ग) 
यदि नहीं, तो क्या सरकार इस संदर्भ में प्रभावी कदम उठाने पर विचार कर रही है और यदि हां, तो यह कदम कब तक उठाए जाएंगे?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
 (क) से (ग) जी हां, बिहार सरकार से प्राप्त सूचना के अनुसार, कैमूर, नवादा, औरंगाबाद तथा गया जिलों की पहाड़ियों से निकलने वाले कुछ छोटे नदी-नाले हैं। 
जल राज्य का विषय होने के नाते जल की निरंतरता और उपलब्धता सुनिश्चित करने के लिए जल संसाधनों के संवर्धन, संरक्षण और कुशल प्रबंधन के उपाय प्राथमिक तौर पर संबंधित राज्य सरकारों द्वारा किए जाते हैं। बिहार सरकार से प्राप्त सूचना के अनुसार, बिहार सरकार के लघु जल संसाधन विभाग ने अहार प्रणालियां बनाई हैं, जिन्हें इन नदी-नालों से जल मिलता है इन अहार प्रणालियों का उपयोग सिंचाई और भूमिजल पुनर्भरण के लिए किया जाता है। 
******
